
Efni: Athugasemdir vegna Frumvarps til laga um sjúkratryggingar (Þskj.955 -  
613.mál)

Félag sjálfstætt starfandi sjúkraþjálfara (FSSS) gætir hagsmuna 280 félagsmanna sinna og 
hefur í langan tíma verið fulltrúi fyrir fjölmennasta hóp viðsemjenda við ríkisvaldið um 
einkarekstur í heiibrigðisþjónustu. Þess vegna lýsir félagið yfír íurðu sinni á því að ekki 
skuli vera leitað eftir áliti þess á frumvarpi sem afdráttarlaust kveður á um að ekki verði 
framar samið við félög heldur einungis fyrirtæki eða einstaklinga sem sinna einkarekinni 
heilbrigðisþjónustu. Slíkt hefur gífurlegar breytingar í för með sér fyrir rekstrarumhverfi 
sjálfstætt starfandi sjúkraþjálfara og telur FSSS einhliða ákvörðun af þessu tagi, án 
nokkurs samráðs við félagið, einkennilega og vinnubrögðin ámælisverð.

Verði frumvarpið að lögum er fótum á augabragði kippt undan veigamiklu hlutverki 
FSSS i samskiptum við ríkisvaldið fyrir hönd félagsmanna sinna. Jafnframt er 
rekstrargrundvelli einkarekinnar sjúkraþjálfunar ógnað og núverandi fyrirkomulag um 
forræði menntaðra sjúkraþjálfara á rekstri sínum sett í uppnám. Það veldur ugg að 
frumvarpið heimilar að samið verði við aðra en sjúkraþjálfara um sjúkraþjálfun og stjóm 
FSSS varar eindregið við þeirri þróun að menntaðir heilbrigðisstarfsmenn missi bæði 
sjálfsagðan og nauðsynlegan rétt sinn til þess að bera ábyrgð á þeirri heilbrigðisþjónustu 
sem veitt er í landinu.

Sjúkraþjálfarar eru háskólamenntuð heilbrigðisstétt með þau réttindi og skyldur sem því 
fylgja, t.d. varðandi skráningu og varðveislu sjúkragagna, símenntun og fagmennsku í 
takt við ýtrustu kröfur á hverjum tíma. Gera má ráð fyrir að sú harða samkeppnisstaða 
sem frumvarpið setur sjúkraþjálfara og/eða fyrirtæki þeirra í muni undir forystu 
ríkisvaldsins snúast fyrst og fremst um verð. Um leið skapast hætta á að gæði 
þjónustunnar, ijárfestingar í tækjum og búnaði, símenntun sjúkraþjálfaranna og árangur 
skjólstæðinganna verði að atriðum sem mæta þurfa afgangi. Hagsmunum tuga þúsunda 
skjólstæðinga einkarekinnar sjúkraþjálfunar er þannig ógnað í því frumvarpi sem hér 
liggur fyrir.

Augljóst er að í bígerð eru afar miklar breytingar á rekstrarumhverfí sjálfstætt starfandi 
sjúkraþjálfara án þess að við þá hafí verið haft nokkuð samráð. Stjóm FSSS skorar því á 
alþingi að fresta lagasetningu þessa frumvarps og gefa eðlilegt tóm til frekari umræðu um 
það. Sérstakar athugasemdir eru gerðar við eftirfarandi greinar frumvarpsins um leið og 
sú ósk er ítrekuð að rætt verði við stjóm FSSS áður en breytingum af þessu tagi verður 
hrundið í framkvæmd.

3.kafli, 29.grein.

FSSS lítur svo á að þessi grein valdi mismunun innan heilbrigðisþjónustunnar. Það gilda 
sömu rök fyrir því gagnvart sjúkraþjálfurum og öðrum starfsstéttum í heilbrigðisgeiranum 
að heimila hærra verð fyrir þjónustu eftir eðlilegan dagvinnutíma. Því telur stjóm FSSS 
fráleitt að einskorða slíka heimild við lækna og hjúkrunarfræðinga í heilsugæslunni. 
Kröfur atvinnulífsins, bæði atvinnurekenda og launamanna, um að sjúkraþjálfun standi til 
boða utan dagvinnutíma verða sífellt meiri. Það er fullkomlega óeðlilegt að sjálfstætt 
starfandi sjúkraþjálfurum sé einum allra heilbrigðisstétta ætlað að þiggja flöt 
dagvinnulaun hvenær sem er sólarhringsins og jafnt virka daga sem helga. Sú spuming 
er áleitin hvort mismunun af þessu tagi á milli einstakra stétta innan heilbrigðisgeirans 
standist Iagalega skoðun.

4.kafli, 39. grein.

Það kemur á óvart að í lögum þessum sé ekki gert ráð fyrir að samið sé við fagfélög eða 
stéttarfélög eins og gert hefur verið án þess að fyrir því séu færð nokkur rök.
Einnig lítur FSSS (sem reyndar er hvorki fag- né stéttarfélag) svo á að í þessari grein 
felist engin trygging fyrir því að einungis sé samið við fagaðila um þjónustu á sviði 
sjúkraþjálfunar.

4.kafli, 40. grein.

í greininni er kveðið á um að Sjúkratryggingastofnun sé heimilt að takmarka 
samningagerð við hluta þeirra aðila sem veitt geta þjónustuna t.d. með hliðsjón af 
fjárheimildum. Stjóm FSSS hefur miklar efasemdir um að slíkt ákvæði geti staðist 
samkeppnislög og/eða jafnræðisreglur stjómsýslulaga og stjómarskrárinnar. Með slíkri 
heimild er ekkert því til fyrirstöðu að sjálfstætt starfandi sjúkraþjálfurum verði mismunað 
eftir geðþótta hverju sinni. Einnig myndi það raska verulega samkeppnistöðu 
sjúkraþjálfara yrði samið við hluta þeirra án skilyrða um útboð eða aðrar lögmætar 
aðferðir þannig að jafnræðis-og samkeppnissjónarmiðum yrði fullnægt.

Virðingarfyllst,

F.h.
Kristján Hjálmar Ragnarsson, formaður FSSS

